
SKUPŠTINA KANTONA SARAJEVO 
- OVDJE -

Na Dvanaestoj radnoj sjednici Skupštine Kantona Sarajevo, održanoj dana, 24.07.2019. godine, u okviru tačke 
Dnevnog reda „Poslanička/zastupnička pitanja, inicijative i odgovori“, a u skladu sa članom 213. Poslovnika 
Skupštine Kantona Sarajevo, zastupnica Vildana Bešlija pokrenula je zastupničku inicijativu za preispitivanje 
svih zakonskih i podzakonskih akata koji uređuju materiju parafiskalnih nameta, a u cilju rasterećenja 
privrede u Kantonu Sarajevo, odnosno da li već imate određene aktivnosti u planu za sprovođenje u bliskoj 
budućnosti?

Odgovor:

U vezi pomenutog zastupničkog pitanja, obavještavamo Vas o slijedećem:
Ministarstvo za rad, socijalnu politiku, raseljena lica i izbjeglice Kantona Sarajevo cijeni i podržava inicijativu 
zastupnice Vildane Bešlija upućenu prema svim ministarstvima u Vladi Kantoan Sarajevo, za preispitivanje svih 
zakonskih i podzakonskih akata koji uređuju materiju parafiskalnih nameta, a u cilju rasterećenja privrede u 
Kantonu Sarajevo.

Obzirom da parafiskalni nameti podrazumijevaju različite vrste naknada koje predstavljaju parafiskalni izvor 
budžetskih prihoda države i pratećih korisnika koje privreda i građani plaćaju za korištenje dobara od općeg 
interesa, ovo ministarstvo će sugerisati smanjenje najznačajnih grupa parafiskalnih nameta, i to putem 
Koordinacionog tijela za parafiskalne namete u Kantonu Sarajevo, odnosno Udruženja poslodavaca Kantona 
Sarajevo, Ministarstva privrede Kantona Sarajevo, Ministarstva komunalne privrede i infrastrukture Kantona 
Sarajevo i Ministarstva fmansija Kantona Sarajevo, kao i putem ekonomsko - socijalnog vijeća, u kojem se nalazi 
i predstavnik ovog ministarstva, a zajedno sa predstavnicima Udruženja poslodavaca Kantona Sarajevo u 
ekonomsko - socijalnom vijeću.

